ԱՄՓՈՓԱԹԵՐԹ
 « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 30-Ի N 2093-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ՔԱՂԱՔԱՇԻՆՈՒԹՅԱՆ ԿՈՄԻՏԵ

	21.10.2024թ.

	
	№ Մ֊74949-2024

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
Միաժամանակ տեղեկացնում եմ որ, Ստեփանավանի թիվ 1 հիմնական դպրոցի մարզադահլիճի մասնաշենքի կառուցման աշխատանքներն ավարտված են:
	Ընդունվել է, խմբագրվել է:

	ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ
ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	18.10.2024թ.

	
	№ Մ֊74492-2024 

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի վերաբերյալ ներկայացնում ենք ՀՀ Արագածոտնի մարզի դիրքորոշումը՝ հետևյալ բովանդակությամբ.
1. Լուսագյուղի միջնակարգ դպրոցի կառուցման աշխատանքները իրականացվում է՝  Արմենիան Ֆյուչր ԲՀ-ի միջոցով։
	Ընդունվել է, խմբագրվել է:

	ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄ
	22.10.2024թ.

	
	№  Մ֊75206-2024

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ՀԱՎԵԼՎԱԾ 3-ը առաջարկում ենք լրացնել 22-րդ տողով հետևյալ բովանդակությամբ․
« Սյունիքի մարզ, Տեղ համայնք, Տեղի թիվ 1 միջնակարգ դպրոց»։
	           Ընդունվել է, խմբագրվել է:

	2. Նախագծի ընդունման կապակցությամբ անհրաժեշտ է նաև մշակել «Հայաստանի Հանրապետության 2024 թվականի պետական բյուջեի մասին» օրենքի և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխությունների և լրացումների վերաբերյալ ՀՀ կառավարության որոշման նախագիծ՝ համապատասխան ֆինանսավորումն ապահովելու նպատակով։
	Ընդունվել է ի գիտություն:


	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	17.10.2024թ.

	
	№ Մ֊74280-2024

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.
1.Նախագծով առաջարկվում է Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարել, որի կապակցությամբ Նախագծի նախաբանում հղում է տրված «Նորմատիվ իրավական ակտերի մասին» օրենքի (այսուհետ՝ նաև Օրենք) 33-րդ և 34-րդ հոդվածներին: Մինչդեռ, Հայաստանի Հանրապետության կառավարության 2023 թվականի նոյեմբերի  30-ի N 2093-Ն որոշման /այսուհետ՝ Որոշում/ ուսումնասիրության արդյունքում գտնում ենք, որ Նախագծով առաջարկվող փոփոխությունների և լրացումների անհրաժեշտությունը հիմնավորելու տեսանկյունից հարկ է նկատի ունենալ այն հանգամանքը, որ Որոշման նախաբանում հղում է տրված Հայաստանի Հանրապետության կառավարության 2021 թվականի օգոստոսի 18-ի N 1363-Ա և Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշումներին, որոնք, լինելով անհատական և լոկալ բնույթի իրավական ակտեր, չեն կարող նորմատիվ իրավական ակտի ընդունման համար լիազորող նորմ և ըստ այդմ՝ իրավական հիմք հանդիսանալ:
Այս առումով, անհրաժեշտ ենք համարում անդրադառնալ հետևյալ իրավական կարգավորումներին.
Օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում, Որոշման մեջ բացակայում է այն օրենքի (նորմերի) նշումը, որի հիման վրա և որի իրականացումն ապահովելու նպատակով Կառավարությունը լիազորվել է ընդունելու տվյալ որոշումը:
Ելնելով վերոգրյալից՝ Որոշման նախաբանն առաջարկում ենք վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով Կառավարությունը լիազորվում է ընդունելու Որոշումը և վերջինիս մեջ կատարելու համապատասխան փոփոխություններ և լրացումներ՝ նկատի ունենալով Սահմանադրության և Օրենքի վերոնշյալ պահանջները:
	Ընդունվել է ի գիտություն:
Հաշվի առնելով, որ սույն փոփոխությունը հրատապություն է պահանջում և նաև այն հանգամանքը, որ ՀՀ կառավարության ռազմավարական փաստաթղթերով սահմանված միջոցառումների իրականացում է պահ                                                                                                                                                                                                                                                                                                                                                                                                                                                                                                                                                                                                                                                                                                                                                                                                       անջում, ուստի սույն որոշումը բնույթով նորմատիվ իրավական ակտ է, ուստի փոփոխություն կատարելու համար հղում է կատարվել «Նորմատիվ իրավական ակտերի» մասին օրենքի 33-րդ և 34-րդ հոդվածների 1-ին մասերին:

	2. Նախագծի 1-ին կետի 1-ին ենթակետով հաստատվող հավելված N 3-ի կապակցությամբ հարկ է նկատել, որ վերջինս պետք է նախատեսել Նախագծի հիմնական դրույթներից հետո և ոչ Նախագծի 1-ին կետի 3-րդ ենթակետից առաջ: 
 Բացի այդ, պետք է նկատել, որ Նախագծի 1-ին կետի 1-ին ենթակետով հաստատվող դրույթներն ամբողջապես արտացոլված չեն հավելված N 3-ի վերնագրում՝ ինչով պայմանավորված անհամապատասխանություն է առաջանում Նախագծի 1-ին կետի 1-ին ենթակետով հաստատվող և հավելված N 3-ի վերնագրով նախատեսվող դրույթների միջև՝ այդպիսով չհամապատասխանելով «Նորմատիվ իրավական ակտերի մասին» օրենքի պահանջներին: 
	Ընդունվել է, խմբագրվել է:




	3. Նախագծի 1-ին կետի 3-րդ ենթակետում «նոր խմբագրությամբ՝ հետևյալ բովանդակությամբ» բառերն առաջարկում ենք փոխարինել «հետևյալ նոր խմբագրությամբ» բառերով:

	Ընդունվել է, խմբագրվել է:


	4. Բացի այդ, գտնում ենք, որ նույն ենթակետով նախատեսվող «Եզրահանգումներ» վերտառությամբ բաժնում կատարված մի շարք լրացումներ հիմնավորման և պարզաբանման կարիք ունեն, մասնավորապես՝ Նախագծով լրացվող նոր դրույթների շրջանակում նախատեսվում է, որ երբ շենքերի տեխնիկական վիճակը գնահատվում է լավ կամ գերազանց, ի տարբերություն գործող դրույթների, որոնք նշված դեպքում նախատեսում են մասնակի հարդարում կամ անհրաժեշտ բացակայող ենթակառուցվածքների կառուցում, Նախագծի նոր լրացվող կարգավորումների համաձայն՝ նման դեպքերում կարող է նախատեսվել հիմնանորոգման, վերանորոգման կատարում, ինչի կապակցությամբ պարզ չէ, եթե շենքի տեխնիկական վիճակը գնահատվել է լավ կամ գերազանց, ապա որն է այն հիմնավորումը, ըստ որի՝ առկա է լինելու նաև հիմնանորոգման, վերանորոգման անհրաժեշտություն: Բացի այդ, հիշյալ դրույթներում «կարող է նախատեսվել» եզրույթի կիրառումը նշված գործողությունների կատարմանը հայեցողական բնույթ է հաղորդում:
	Ընդունվել է, խմբագրվել է:
«կարող է նախատեսվել» եզրույթը փոխարինվել է «կնախատեսվեն» եզրույթով:

	5. Պարզ չէ նաև, թե նշված դրույթներն ինչու են նախատեսվել «Եզրահանգումներ» վերտառությամբ բաժնում, որն ըստ էության իրենից ենթադրում է նկարագրական և ամփոփիչ բնույթի կարգավորումներ և չի պարունակում հիմնական՝ կատարման ենթակա նորմեր:
	Ընդունվել է ի գիտություն:


	6. Նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է ի գիտություն:


	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	№ Մ֊75532-2024

	
	23.10.2024

	«Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ ֆինանսենրի նախարարությունն առարկություններ չունի։
	Ընդունվել է ի գիտություն:


	ՀՀ ՎԱՐՉԱՊԵՏԻ ԱՇԽԱՏԱԿԱԶՄ
	

	
	Աշխատանքային կարգով

	 Առաջարկվել է նախագծի 1-ին կետի 3-րդ ենթակետով սահմանվող N 3 հավելվածը հաստատել  համապատասխանաբար համաձայն հավելված N 1-ի՝ նորմատիվ իրավական ակտում փոփոխություններ կատարելու տեխնիկայի պահանջներին համապատասխան: 
	Ընդունվել է, խմբագրվել է:

